
Enw’r Ysgol: Y Talwrn, Llangefni 

Addysg Grefyddol 

Cwestiwn Allweddol 1: Pa mor dda yw’r deilliannau mewn Addysg Grefyddol?  
 Seilir yr hunan arfarniad ar arsylwadau gwersi, arfarniadau o waith disgyblion a chyfweliadau â 

disgyblion. 
 Dylai ysgolion uwchradd gyfeirio at CA3, CA4 a CA5 (Astudiaethau Crefyddol ac Addysg Grefyddol) a 

chynnwys arfarniad o asesiadau athrawon ac/neu ganlyniadau arholiad. 
Cyfeiriadau: Fframwaith Arolygu ESTYN Adran 1 a’r Maes Llafur Cytûn Lleol 

Safonau mewn Addysg Grefyddol – cynnydd mewn dysgu 
CS 
Mae sgiliau gwrando bron pob un o’r disgyblion wedi datblygu’n dda ac mae’r trafodaethau yn galluogi’r 
mwyafrif o’r disgyblion i gynyddu eu geirfa grefyddol. Erbyn brig y CS, mae llawer o’r disgyblion yn gallu cynnig 
rhesymau syml dros ddigwyddiadau, sy’n seiliedig ar brofiadau crefyddol, ac yn dechrau datblygu medrau 
rhesymeg. 
Mae rhan fwyaf o’r disgyblion yn gallu trafod ag ymwelwyr dieithr gyda lleiafrif yn gallu cefnogi eu barn gyda 
safbwyntiau syml. Mae bron pob un o’r disgyblion yn parchu barn eraill a lleiafrif yn gallu dwyn i gof 
safbwyntiau eraill ynglŷn ag agweddau crefyddol. 
Drwy ymweliadau ag addoldai lleol, mae bron pob un o’r disgyblion yn gyfarwydd ag awyrgylch a naws yr 
adeiladau crefyddol, ac erbyn brig y CS, mae’r mwyafrif yn gallu dangos gwybodaeth elfennol ynglŷn â 
symbolau crefyddol. 
Mae’r gwaith llafar parthed agweddau crefyddol wedi cael effaith gadarnhaol ar ddatblygu llafaredd y 
disgyblion, er fod angen datblygu ymhellach gallu’r disgyblion i fynegi eu hunain yn ysgrifenedig. 
 
CA2 
Ar waelod CA2, mae’r medrau trafod a galw i gof yn datblygu’n gynyddol gyda llawer iawn o’r disgyblion. Mae 
bron pob un o’r disgyblion yn cyfrannu’n dda at drafodaethau ac y mae lleiafrif yn mynegi barn yn ystyrlon 
parthed cwestiynau crefyddol. Mae’r rhan fwyaf yn gallu trafod bywyd arweinwyr crefyddol ac yn gallu 
cymharu cyfraniadau unigolion allweddol e.e. Y Fam Teresa, Grace Darling a Dr Barnado.  
Erbyn brig  CA2, mae’r mwyafrif o ddisgyblion yn ymwybodol o gredoau eraill, ac yn gallu gwneud 
cymhariaethau effeithiol rhwng Iddewiaeth a Christnogaeth. Fe fyddai cynnwys rhagor o gredoau e.e. 
Hindwaeth, Sikiaeth yn cael effaith gadarnhaol ar fedrau’r disgyblion i gymharu credoau, tra ar yr un pryd, yn 
dwyshau eu hymwybyddiaeth o ddysgeidiaeth ac arferion crefyddol byd eang.  
Ar waelod CA2, mae bron pob un o’r disgyblion yn mynegi eu teimladau’n sensitif, yn gwrando ar deimladau a 
dyheadau eraill ac yn barod i gydweithio ag eraill er mwyn cynorthwyo eu cyd ddisgyblion. Mae hyn yn arfer 
dda o fewn yr ysgol, ond byddai sicrhau dilyniant a pharhad yn y medrau ar draws y dosbarthiadau yn cael 
effaith gadarnhaol ar ethos cyffredinol yr ysgol e.e. dwyshau amgyffred a dealltwriaeth y disgyblion ynglŷn â 
symbolau crefyddol, ac adeiladu at allu’r disgyblion i fynegi a chefnogi eu barn grefyddol. Mae’r mwyafrif o’r 
disgyblion yn gallu disgrifio sut mae safbwyntiau pobl eraill yn gallu effeithio ar eu bywydau hwy. Mae’r eirfa 
grefyddol yn datblygu’n gynyddol ar draws yr ysgol gyda llawer iawn o ddisgyblion yn defnyddio’r termau cywir 
er mwyn cefnogi eu barn. 
 
Ar waelod CA2, mae’r mwyafrif o’r disgyblion yn gallu siarad a mynegi barn yn eglur am eu profiadau eu 
hunain, gan ystyried “Pwy ydym ni?” ac yn dechrau dod yn ymwybodol o’u rhan o fewn cymdeithas.  Mae 
llawer yn ymwybodol o gwestiynau sydd yn gallu codi o’r profiadau hynny ac y gallu cynnal trafodaeth syml efo 
chyfoedion ac oedolion. Fe fyddai medrau trafod y disgyblion yn gwella gyda rhagor o brofiadau trafod parthed 
y cwestiynau mawr, ac fe fyddai rhagor o ymwelwyr i’r ysgol yn cael effaith gadarnhaol ar wella’r medrau 
trafod o fewn cyd destunau crefyddol.  
Erbyn diwedd CA2, mae lleiafrif y disgyblion yn magu dealltwriaeth gynyddol o’r elfennau haniaethol, gan 
werthfawrogi fod rhai o gwestiynau mawr bywyd yn ddwys ac yn agor y drws i sawl ateb, ac ar brydiau, yn 
gosod sefyllfa lle nad oes atebion diriaethol. 
 
Mae’r dystiolaeth sydd yn llyfrau’r disgyblion a chanfyddiadau monitro’r dysgu ac addysgu yn dangos fod 
safonau yn dda ar draws yr ysgol. 
 



Materion i gael sylw 

 Gwella  gallu’r disgyblion i fynegi eu hunain yn ysgrifenedig a parhau o hyrwyddo llythrennedd 
(ysgrifennu estynedig)  ar draws yr ysgol. 

 Fe fyddai cynnwys rhagor o gredoau e.e. Hindwaeth, Sikiaeth yn cael effaith gadarnhaol ar fedrau’r 
disgyblion i gymharu credoau, tra ar yr un pryd, yn dwyshau eu hymwybyddiaeth o ddysgeidiaeth ac 
arferion crefyddol byd eang.  

 Fe fyddai medrau trafod y disgyblion yn gwella gyda rhagor o brofiadau trafod parthed y cwestiynau 
mawr, ac fe fyddai rhagor o ymwelwyr i’r ysgol yn cael effaith gadarnhaol ar wella’r medrau trafod o 
fewn cyd destunau crefyddol.  

Rhagorol  Da √ Digonol  Anfoddhaol  

 

Cwestiwn Allweddol 2: Pa mor dda yw’r ddarpariaeth mewn Addysg Grefyddol? 

 Dylai hunan arfarniad ystyried y dangosyddion canlynol: yr amser a roddir i’r pwnc, gwybodaeth 
bynciol, arbenigedd a datblygiad proffesiynol yr athrawon, addasrwydd y rhaglen astudio ac amrediad 
yr adnoddau dysgu a ddefnyddir. 

 Mae arfarniad o arsylwadau gwersi a gwaith disgyblion yn caniatáu i benaethiaid a phenaethiaid 
adran i ddod i farn am ansawdd yr addysgu mewn gwersi Addysg Grefyddol o fewn yr ysgol, a’r 
graddau y mae disgyblion yn cael eu cymell a’u hannog i gyrraedd safonau uchel. 

 Dylai ysgolion cynradd gyfeirio at y ddarpariaeth ‘Pobl, Credoau a Chwestiynau’ ar gyfer dysgwyr y 
Cyfnod Sylfaen yn ogystal ag Addysg Grefyddol yn CA2.   

 Dylai ysgolion uwchradd gyfeirio at CA3, CA4 a CA5 (Astudiaethau Crefyddol ac Addysg Grefyddol). 
Cyfeiriadau: Fframwaith Arolygu ESTYN Adrannau 2.1 ac 2.2 a’r Maes Llafur Cytûn Lleol 

Yr addysgu: cynllunio ac amrediad o strategaethau 
CS 
Mae’r athrawes Gyfnod Sylfaen yn gyfarwydd a gofynion y Fframwaith Enghreifftiol Cenedlaethol ar gyfer 
cyflwyno Addysg Grefyddol yn effeithiol. Mae strwythur y cynllunio o fewn y CS yn caniatáu integreiddio 
agweddau o AG yn effeithiol, gan gynnwys Gwybodaeth a Dealltwriaeth o’r Byd a Datblygiad Personol a 
Chymdeithasol. Fel rhan o’r ddarpariaeth ar gyfer profiadau dysgu, bydd bron pob un o’r gwersi yn cynnig 
cyfleoedd gwrando a thrafod. Bydd cynlluniau’r athrawes yn sicrhau dilyniant a pharhad yn y medrau, ac yn 
rhoi cyfleoedd i’r disgyblion fynegi barn yn syml. Mae agweddau o Addysg Grefyddol yn amlwg yn y cynllunio 
trawsgwricwlaidd ac yn cyplysu’n effeithiol gydag agweddau o ABaCh.  Mae cynlluniau’r CS wedi ymgorffori’n 
effeithiol ‘Pobl, Credoau a Chwestiynau’, ac mae hyn wedi cael effaith gadarnhaol ar ddatblygu 
ymwybyddiaeth y disgybl o fewn y gymuned. Fe fyddai’r agweddau hyn yn datblygu ymhellach drwy wahodd 
rhagor o aelodau o’r gymuned i drafod gyda’r disgyblion, mae hon yn agwedd a fyddai’n cael dylanwad 
gadarnhaol ar gynlluniau ysgol gyfan. Mae UDRh effeithiol o fewn yr ysgol sydd yn cynllunio’n ofalus ar gyfer 
dilyniant a pharhad o un adran i’r llall.  
Drwy’r CS canolbwyntir ar baratoi gweithgareddau i ddatblygu medrau rhesymeg a dealltwriaeth y disgyblion 
parthed y byd o’u cwmpas. Rhoddir pwyslais penodol ar greu stôr o adnoddau a fydd yn hyrwyddo’r maes, gan 
gynnwys llyfrau storiau, llyfrau gwybodaeth, creiriau perthnasol a defnydd effeithiol o TGCh.  
Mae’r ddarpariaeth ar gyfer y CS parthed agweddau crefyddol yn dda. 
 
CA2 
Rhoddir cyfnod penodol ar gyfer Addysg Grefyddol pob wythnos ( oddeutu 10 – 12 gwers pob tymor) Mae’r 
ysgol yn defnyddio adnoddau a chreiriau er mwyn cyflwyno agweddau penodol o gredoau eraill, a bwriedir yn 
fuan adeiladu ar yr arfer dda, drwy archebu rhagor o adnoddau sydd yn ymwneud a chredoau eraill e.e. 
Hindwaeth, Sikiaeth. Bydd hyn yn cael effaith gadarnhaol ar y  ddarpariaeth gyffredinol ac yn cyfoethogi 
profiadau’r disgyblion gyda phrofiadau uniongyrchol o gyffwrdd adnoddau. Mae’r UDRh yn sicrhau dilyniant a 
pharhad yn y profiadau dysgu ac yn darparu ystod eang o brofiadau er mwyn datblygu medrau ymholi, y syniad 
o berthyn a chwestiynau mawr bywyd. Mae’r cynllunio bob amser yn wahaniaethol ac yn sicrhau fod bron pob 
un o’r disgyblion yn datblygu ar eu lefelau eu hunain. Mae asesu ar gyfer dysgu yn rhan anhepgor o’r cynllunio 
a gwneir pob ymdrech i ddatblygu agweddau o Addysg Grefyddol fel rhan o strategaeth llythrennedd yr ysgol. 
Yn y cyswllt hwn, edrychir yn benodol ar wella  gallu’r disgyblion i fynegi eu hunain yn ysgrifenedig ac yn 
hyrwyddo ysgrifennu estynedig ar draws yr ysgol mewn cyd destun crefyddol. e.e. ysgrifennu ymson pan yn 
astudio bywyd Anne Frank . Bydd cynlluniau’r athrawon yn caniatáu ymweliadau allanol er mwyn cyfoethogi’r 
profiadau dysgu e.e. Addoldai lleol, Synagog yn Childwall, Lerpwl ac mae hyn wedi cael effaith gadarnhaol ar 



allu’r disgyblion i wneud cymariaethau a chodi cwestiynau perthnasol. 

Materion i gael sylw 

 ‘Pobl, Credoau a Chwestiynau’ - Fe fyddai’r agweddau hyn yn datblygu ymhellach drwy wahodd 
rhagor o aelodau o’r gymuned i drafod gyda’r disgyblion, mae hon yn agwedd a fyddai’n cael 
dylanwad gadarnhaol ar gynlluniau ysgol gyfan. 

 edrychir yn benodol ar ddatblygu ymhellach allu’r disgyblion i fynegi eu hunain yn ysgrifenedig ac yn 
hyrwyddo ysgrifennu estynedig ar draws yr ysgol mewn cyd destun crefyddol. 

 

Rhagorol  Da √ Digonol  Anfoddhaol  

 

Addoli ar y Cyd 

Cwestiwn Allweddol 2: Pa mor dda yw’r ddarpariaeth ar gyfer addoli ar y cyd? 

Ydy’r addoli ar y cyd yn cydymffurfio â’r gofynion 
statudol? 

Ydy Nac ydy 

Cyfeiriadau: Fframwaith Arolygu ESTYN Adran 2.3.1,  ‘Arweiniad atodol ar arolygu Addoli ar y Cyd mewn 
ysgolion anenwadol’ (ESTYN, Medi 2010) , ‘Addysg Grefyddol ac Addoli ar y Cyd’ (Cylchlythyr y Swyddfa 
Gymreig 10/94) 

Nodweddion da mewn perthynas ag ansawdd yr Addoli ar y Cyd  

Bydd Gwasanaeth ar y cyd yn digwydd bedwar diwrnod yr wythnos, ac ar y pumed dydd, ceir 
gwasanaeth yn y dosbarth. Er fod gan rieni yr hawl i esgusodi eu plant o’r addoli, oherwydd eu 
cefndir crefyddol, mae’r disgyblion oll, ar hyn o bryd, yn cymryd rhan ymhob un o’r gwasanaethau. 
Rhoddir pwyslais penodol i greu naws ac awyrgylch addas ymhob un o’r cyfnodau “Addoli” a rhoddir 
cyfle i drafod agweddau moesol, ysbrydol a chred o fewn naws ac awyrgylch addolgar. Hyrwyddir y 
naws hwnnw drwy gynnwys cerddoriaeth amrywiol a fydd yn ychwanegu at yr ymdeimlad o gyfnod 
sanctaidd. 
Rhoddir cyfle i bron pob un o’r disgyblion fyfyrio, ystyried agweddau moesol a chyfrannu’n ysbrydol 
tuag at ysgogiad crefyddol e.e. ymateb i sgwrs gan unigolyn boed yn aelod o staff, ymwelydd neu, 
wrth gwrs,  y disgyblion eu hunain. Mae’r UDRh yn edrych ar y posibiliadau o adeiladu ar yr arfer dda 
uchod drwy roi rhagor o gyfleoedd i ddisgyblion ddarparu’n annibynnol agweddau moesol ar gyfer yr 
“Addoli ar y Cyd”. Fe fyddai hyn yn cael effaith gadarnhaol ar ddatblygiad crefyddol a moesol y 
disgyblion. Manteisir ar y cyfleoedd i ddatblygu agweddau o ABaCh, Dinasyddiaeth Byd Eang, 
Masnach Deg a’r Cwricwlwm Cymreig fel rhan o’r Addoliad ar y Cyd. 
 
Ar y cyfan, mae’r ddarpariaeth yn gyson dda, ac edrychir yn benodol ar ddatblygu’r agweddau 
cadarnhaol ymhellach drwy feithrin annibyniaeth y disgyblion o fewn y gwasanaethau. 
 
Materion i gael sylw mewn perthynas ag ansawdd yr Addoli ar y Cyd  

 Mae’r UDRh yn edrych ar y posibiliadau o adeiladu ar yr arfer dda uchod drwy roi rhagor o 
gyfleoedd i ddisgyblion ddarparu’n annibynnol agweddau moesol ar gyfer yr “Addoli ar y 
Cyd”. Fe fyddai hyn yn cael effaith gadarhaol ar ddatblygiad crefyddol a moesol y disgyblion. 

 

Rhagorol  Da √ Digonol  Anfoddhaol  

 

Llofnod:       C.L.Roberts  Catrin Lloyd Roberts  (Pennaeth) 

Dyddiad: 23/2/15 


